
Toean Kaptèn Hansen koempoelken sapoeloh orang soldadoe, pergi memboeroe moesoh itoe dengan looppas. tetapi moesoeh soesah di dapat sebab bersemboeni di dalam lobang dan parit, di dalam alang-alang jang rapat dan tinggi, dan parit itoe tiada boleh di lihat, melainken djikaloe soedah datang dekat, kira-kira tiga atau ampat pas, baroelah dapat lihat aken parit itoe; — pada antéro negri Atjeh tiada ada padang alang-alang jang sebagini lebar dan sebagini tinggi, gampang sekali moesoeh boleh kena pada soldadoe kita, sama bedil atau sama klewang, aken tetapi, sebab kommandan kompanji brani madjoe maka soldadoenja djoega brani.



——————




Sebab toean Kaptèn Hansen brani madjoe maka slamatlah, ija beroentoeng dapat ketemoe parit, lagi satoe dèrèkkan, jang moesoeh soedah gali di sabelah blakang.

Sampei di sitoe, ada satoe orang Atjeh jang kaloewar dari pada alang-alang jang tinggi, hendak membatjok Kaptèn Hansen, maka fuselier Ambon, nama Kajoba, lantas madjoe, toeloeng sama Kaptènnja, toesoek pada orang Atjeh itoe dengan bajonet, sampei temboes, tetapi ini orang Atjeh, kendati hampir mati, masih djoega melawan dan soedah hantam lagi pada soldadoe Ambon jang bernama Kajoba, kena di poendaknja, sabelah kiri, tapi tiada mati.

